
Do-n-Oporguggar

Am Wöstor?) voar-or Hütto stond
dio Kneacht im Sunnoschi
und d’Riondle woadad, liggod, gond,

as künnt nid schüonor si

A Heorto-Büoble litt im Gräs,
as ist-om gär sa wohl,
as eoßt an Brocko Brot und Käs
mit Händo, schwarz wi Kohl.

Im Gräs ionn blüjod dötta vil
Brunälla, Edolwis
und andre Blüomle, Stil a Stil,
fast wi im Paradis.

As glanzat jeda Felso-Schleotz:
dear schüo Buormento-Kopf,
do Wöstor-, Meottag-, Rabbo-Speotz

und 's Mändle ou, dear Kropfé)
Zur Hütto zuochar') louft a Ma,
a frönda⅝), ganz aluo,
ar luogat Bearg und Schröfo-n-a
an jedo Kopf und Stuo.
An Oporguggar heat ar kio,

heat gseit, as sei scho wohr,
ma seach dormit halt alls sa schüo,
sa noch und gnau ufs Hor.

Zum Heorto-Buobo seit ar glai,
eb ear ou luoga well.
Ar töü-om zoaga, wio ma draih
und wio ma Glesor stell“).

Der Frönd heat gmuont, ar künn vilicht
an großo Gfallo tuo;
ar steckt dom Buobo 's Glas is Gsicht

und lächlat still dorzuo.


